
Gazetiko8 :

Nosokafana omaly ny taom-
panondranana 2023—204

Andrasana hihatsara ny fampidirana vola vahiny avy amin’ny lavanila.

Misokatra ny taom-panondranana lavanila 2023-2024.
Nankatoavina teo anivon'ny filankevitry ny minisitra
tamin'ny alarobia lasa teo ny tolokevitra avy tamin‘ny
Filankevi-Pirenena momba ny Lavanila, na ny CNV.
mahakasika ny fisokafan'ny fepotoana fanondranana
lavanila efa voakarakara. Nanomboka omaly 7 desambara
araka izany ny fisokafan'ny fotoana azo ivarotana sy
anondranana lavanila efa voakarakara. Amin'ny 31 jolay
2024 no hikatonan'ity fepotoana ity. Mbola tsy nivoaka
kosa ny lisitrireo mpandraharaha nahazo ny fahazoan-
dalana hanondrana lavanila ho an’ity taom-panondranana
ity. Tsiahivina fa notanterahana nanomboka ny 15 ka
hatramin'ny 29 septambra lasa teo ny fandraisana ny
antontan-taratasin‘ireo  liana amin'ny fanondranana
lavanila. Araka ny fanampim-baovao’ avy tamin’ny minisiter-
an'ny fampiroboroboana ny indostria sy ny varotra ary ny
fanjifana dia efa eo am-pamaranana ny fikarakarana ny
antontan-taratasin'ireo mpandraharaha hahazo ny
fahazoan-dalana. Tsy maintsy miandry ny fankatoavan'ny
governemanta sy ny fepotoana hanombohana ny taom-
panondranana rahateo ny famoahana ny lisitrireo
mpandraharaha.

